
Cod Ymarfer ar Ryddid i Lefaru
[bookmark: _Toc228284797]Cyflwyniad
Mae Prifysgol Met Caerdydd ('y Brifysgol') wedi ymrwymo i sicrhau rhyddid i lefaru ar ei heiddo ac yn ei gweithgareddau, ar yr amod bod arfer y rhyddid hwnnw o fewn y gyfraith.  
Mae Deddf Addysg (Rhif 2) 1986 (Adran 43) yn ei gwneud yn ofynnol i'r Brifysgol (pob unigolyn) a'r rhai sy'n ymwneud â'i llywodraeth gymryd camau sy'n rhesymol ymarferol i sicrhau bod rhyddid i lefaru o fewn y gyfraith wedi'i sicrhau i'w haelodau, ei myfyrwyr a'i gweithwyr, ac i siaradwyr gwadd. Mae hyn hefyd yn cynnwys y ddyletswydd i sicrhau nad yw defnyddio unrhyw safle yn cael ei wrthod i unrhyw unigolyn neu gorff ar unrhyw sail sy'n gysylltiedig â'u credoau a’u barn, neu eu polisïau.
Mae Adran 43 hefyd yn ei gwneud yn ofynnol i'r Brifysgol gyhoeddi a chadw Cod Ymarfer cyfredol i nodi'r gweithdrefnau a'r ymddygiad sy'n ofynnol gan y rhai sy'n trefnu cyfarfodydd, neu'n mynychu'r cyfarfodydd hynny, neu weithgareddau eraill.
[bookmark: _Toc228284798]Diben
Diben y Cod Ymarfer hwn yw nodi dull y Brifysgol o ymdrin â materion sy’n ymwneud â rhyddid i lefaru, ac i amlinellu ei gweithdrefnau ar gyfer cydbwyso'r egwyddor â dyletswyddau cyfreithiol eraill. Mae hyn yn cynnwys cyfreithiau sy'n amddiffyn diogelwch gwladol, diogelwch y cyhoedd, er mwyn atal troseddu ac er mwyn amddiffyn hawliau cyfreithiol eraill (e.e. atal aflonyddu a gwahaniaethu).
[bookmark: _Toc228284799]Cwmpas
Mae'r Cod Ymarfer hwn yn berthnasol i holl aelodau Prifysgol Metropolitan Caerdydd, sy'n cynnwys (ond heb fod yn gyfyngedig i) y Canghellor, y Dirprwy Ganghellor, aelodau o Fwrdd y Llywodraethwyr, yr Is-Ganghellor a'r Llywydd, holl weithwyr y Brifysgol, a'i myfyrwyr cofrestredig. 
Mae’r Undeb Myfyrwyr ym Mhrifysgol Metropolitan Caerdydd hefyd yn ddarostyngedig i reolau a rheoliadau sy'n ymwneud â rhyddid i lefaru fel y'u nodir gan y Comisiwn Elusennau. Fodd bynnag, wrth archebu a defnyddio mannau’r Brifysgol a rhwydweithiau digidol ar gyfer cyfarfodydd a digwyddiadau, mae'r egwyddorion a'r gweithdrefnau a ddisgrifir yma hefyd yn berthnasol i weithgareddau’r Undeb Myfyrwyr.
Mae'r Cod hefyd yn berthnasol i siaradwyr gwadd, ac i bob ymwelydd arall, i’r holl safleoedd sy'n eiddo i ac yn cael eu rheoli gan y Brifysgol, gan gynnwys safleoedd Undeb y Myfyrwyr.
Lle mae'r Cod yn cyfeirio at ryddid i lefaru, mae'n cynnwys pob math o gyfathrebu a mynegiant waeth beth fo'r cyfrwng a ddefnyddir.
Cydnabyddir y gallai rhai staff neu fyfyrwyr fod wedi'u lleoli (hyd yn oed dros dro) mewn awdurdodaeth gyfreithiol arall lle nad yw'r un hawliau rhyddid i lefaru yn cael eu diogelu. 
Mae'r egwyddorion a amlinellir ym mharagraff 5 (isod) yn cwmpasu'r holl weithgareddau, cyfarfodydd a digwyddiadau a gynhelir yn enw'r Brifysgol, neu sy'n gysylltiedig â hi, boed ar y safle neu oddi arno, wyneb yn wyneb neu ar-lein a pha un a oes siaradwyr allanol yn cymryd rhan ai peidio. Mae'r gweithdrefnau a amlinellir ym mharagraff 7 (isod) yn cwmpasu pob cyfarfod a digwyddiad fel y'u diffinnir yn yr adran honno.
[bookmark: _Toc228284800]Dyletswyddau Statudol
Rhyddid i Lefaru – Adran 43 o Ddeddf Addysg (Rhif 2) 1986
4.1.1	Mae dyletswydd ar brifysgolion (pob unigolyn a chorff llywodraethu) o dan adran 43 i gymryd y camau sy'n rhesymol ymarferol i sicrhau bod rhyddid i lefaru o fewn y gyfraith wedi'i sicrhau i aelodau, myfyrwyr a gweithwyr y brifysgol ac i siaradwyr gwadd. Mae hyn yn cynnwys y ddyletswydd na chaiff sefydliadau wrthod mynediad i’w safle i unrhyw unigolyn neu gyrff ar unrhyw sail sy'n gysylltiedig â: 
· credoau neu safbwyntiau’r unigolyn hwnnw neu unrhyw aelod o’r corff hwnnw; neu 
· bolisi neu amcanion y corff hwnnw. 
Rhyddid Mynegiant – Erthygl 10 o Gonfensiwn Ewropeaidd ar Hawliau Dynol (Deddf Hawliau Dynol 1998) 
4.2.1 Mae Rhyddid Mynegiant o dan Erthygl 10 yn hawl gymwys: 
“Mae gan bawb yr hawl i ryddid mynegiant. Mae'r hawl hon yn cynnwys y rhyddid i arddel barn ac i gael a rhannu gwybodaeth a syniadau heb ymyrraeth gan awdurdod cyhoeddus, a heb ystyried ffiniau (1).
Gall y bydd gweithredu'r rhyddid hwn, gan fod dyletswyddau a chyfrifoldeb
ymhlyg ynddo, yn ddibynnol ar y math o ffurfioldebau, amodau, cyfyngiadau neu gosbau a ragnodir gan y gyfraith ac sy'n angenrheidiol mewn cymdeithas ddemocrataidd, er diogelwch cenedlaethol, cyfanrwydd tiriogaethol neu ddiogelwch cyhoeddus, er mwyn gwarchod rhag anhrefn neu droseddu, gwarchod iechyd neu foesau, gwarchod enw da neu hawliau pobl eraill, gwarchod rhag datgelu gwybodaeth a dderbyniwyd yn gyfrinachol, neu er mwyn cadw awdurdod ac amhleidgarwch y farnwriaeth.(2)” 
Rhyddid Academaidd – Adran 202 Deddf Diwygio Addysg 1998
4.3.1	Mae Adran 202 o Ddeddf Diwygio Addysg 1998 wedi'i gweithredu yn Erthyglau Llywodraeth y Brifysgol (Erthygl 7):  
“Bydd y Brifysgol [Bwrdd y Llywodraethwyr] yn ystyried yr angen i sicrhau bod gan staff academaidd ryddid o fewn y gyfraith, i gynnal addysgu ac ymchwil, gan gynnwys cyhoeddi canlyniadau ymchwil, mewn ffordd sy’n cwestiynu ac yn profi  doethineb safonol, ac i gyflwyno barn dadleuol neu amhoblogaidd, heb eu rhoi eu hunain mewn perygl o golli eu swyddi neu’u breintiau”.
[bookmark: _Toc228284801]Egwyddorion Cyffredinol
Mae amgylchedd Addysg Uwch iach yn un lle’r anogir dadl yn gadarnhaol, a lle gellir ystyried ac archwilio amrywiaeth eang o syniadau mewn cwricwlwm academaidd ac ym mywyd cyhoeddus ehangach y sefydliad. Mae diwylliant o drafodaeth rydd ac agored yn hanfodol i helpu myfyrwyr i ddatblygu meddyliau bywiog, chwilfrydig a'r gallu i gwestiynu a dadlau'n rhesymegol. 
Mae'r ddyletswydd o dan adran 43 o Ddeddf Addysg (Rhif 2) 1986 yn gosod dyletswydd gyfreithiol gadarnhaol ar y Brifysgol i wneud popeth sy'n rhesymol ymarferol i sicrhau bod rhyddid i lefaru yn cael ei sicrhau (paragraff 4.1 uchod). Hefyd, caiff staff academaidd hawl ychwanegol i ryddid academaidd (paragraff 4.3 uchod). 
Mae'r Brifysgol wedi ymrwymo'n llwyr i egwyddorion rhyddid i lefaru a rhyddid academaidd a bydd yn cymryd pob cam rhesymol ymarferol i sicrhau ei fod yn cael ei ddiogelu o fewn cyd-destun y Brifysgol. Fodd bynnag, mae'r ymrwymiad hwn yn cael ei gydbwyso yn erbyn dyletswyddau ar gyfer atal troseddu ac anhrefn, ar gyfer sicrhau diogelwch y cyhoedd, ein staff a'n myfyrwyr, ac mewn perthynas â'n hymrwymiadau a'n cyfrifoldebau dros gydraddoldeb, amrywiaeth a chynhwysiant.
Mae'r Brifysgol yn disgwyl i bawb sy'n cymryd rhan mewn gweithgareddau yn ei henw fod yn sensitif i amrywiaeth ei chymuned ddysgu. Wrth gynnal ei hymrwymiad i Ryddid i Lefaru, mae'r Brifysgol hefyd yn ymwybodol o'i Dyletswydd Cydraddoldeb Sector Cyhoeddus o dan Adran 149 o Ddeddf Cydraddoldeb 2010 i feithrin cysylltiadau da ymhlith gwahanol gymunedau a phobl.
[bookmark: _Toc228284802]Cyfyngiadau Cyfreithiol
Ni fydd y Brifysgol mewn unrhyw ffordd afresymol yn gwrthod caniatáu i ddigwyddiadau (gan gynnwys siaradwyr gwadd) gael eu cynnal ar ei safle neu ei rwydweithiau oni nodir darpariaeth gyfreithiol wrthwynebus yn rheswm dros wrthod digwyddiadau/cyfyngu arnynt. Rhestrir rhai enghreifftiau perthnasol o gyfyngiadau posibl ym mharagraff 6.3 isod. Nid yw'r rhestr hon yn gynhwysfawr fodd bynnag.   
Yn gyffredinol, ni fydd mynegi barn dadleuol nad yw’n torri’r gyfraith yn sail resymol dros beidio a rhoi caniatâ i ddigwyddiad.  
Mae seiliau rhesymol dros wrthos yn cynnwys, ond heb fod wedi’u cyfyngi, i’r ffaith fod y digwyddiad yn debygol o:
· Ysgogi’r rhai sy’n ei fynychu i gyflawni gweithred droseddol (e.e. yn groes i Ddeddfau Terfysgaeth 2000 a 2006).
· Arawin at dorri’r heddwch (yn groes i Ddeddf Trefn Gyhoeddus 1986).
· Arwain at fynegi barn yn anghyfreithlon (e.e. yn groes i Ddeddf Casineb Hiliol a Chrefyddol 2006 neu sy'n agor y Brifysgol i her o dan Ddeddf Cydraddoldeb 2010 neu Ddeddf Diogelu rhag Aflonyddu 1997).
· Cefnogi sefydliadau sydd â nodau ac amcanion anghyfreithlon neu sydd ar restr o sefydladau sydd wedi’u gwahardd gan Lywodraeth y DU (yn groes i Ddeddfau Terfysgaeth 2000 a 2006)
· Hyrwyddo radicaleiddio ac eithafiaeth (yn groes i ddyletswydd Prevent y Brifysgol o dan Ddeddf Gwrthderfysgaeth a Diogelwch 2015).
[bookmark: _Toc228284803]Gweithdrefnau ar gyfer cymeradwyo digwyddiadau / siaradwyr 
Dylid ystyried unrhyw swyddog y Brifysgol a enwir y cyfeirir atynt yn y Cod Ymarfer hwn fel pe bai'n cynnwys unrhyw un o'u henwebeion penodedig.
Cyfarfodydd neu ddigwyddiadau y mae'r Weithdrefn hon yn berthnasol iddynt yw'r rhai lle gellir ystyried bod y pwnc neu'r siaradwr(wyr) yn ddadleuol . Mae hyn yn cynnwys cyfarfodydd lle mae posibilrwydd na fydd y siaradwr(wyr) na'r mynychwyr yn gallu mynd i mewn i'r adeilad na'i adael yn ddiogel a/neu draddodi eu haraith, a/neu lle mae'n bosibl y gallai torri'r heddwch ddigwydd. Mae'n berthnasol i bob cyfarfod a gynhelir yn enw'r Brifysgol, neu sy'n gysylltiedig â hi, boed ar y safle neu oddi ar y safle, wyneb yn wyneb neu ar-lein.
Bydd trefnwyr unrhyw ddigwyddiad o'r fath yn sicrhau bod un person yn cael ei benodi'n 'Brif Drefnydd'. Bydd y Prif Drefnydd yn sicrhau bod rhybudd yn cael ei roi i'r Pennaeth Cydymffurfio o leiaf bedair wythnos cyn dyddiad arfaethedig y digwyddiad. Bydd hysbysiad o'r fath yn cynnwys datganiad ysgrifenedig o deitl unrhyw ddigwyddiad, enw'r siaradwr(wyr), unrhyw sefydliadau y gwyddys bod y siaradwr yn gysylltiedig â nhw, trosolwg cyffredinol o unrhyw gyflwyniad neu sgwrs, ac amseriad a lleoliad arfaethedig y digwyddiad. Mae ffurflen safonol at y diben hwn yn Atodiad 1. Dylai'r Prif Drefnydd sicrhau bod y rheolwr perthnasol o fewn yr Ysgol neu'r adran yn cael gwybod am y digwyddiad a/neu'r siaradwr a gynlluniwyd. 
Mae Undeb y Myfyrwyr wedi cytuno y bydd pob siaradwr allanol sy'n annerch grwpiau a chymdeithasau myfyrwyr yn cael ei asesu gan Bennaeth Cydymffurfio'r Brifysgol o dan ddarpariaethau'r Cod Ymarfer hwn.
Ni chaiff y Prif Drefnydd gadarnhau na hyrwyddo'r digwyddiad nes cafwyd cymeradwyaeth i fwrw ati.
Os yw aelodau'r Brifysgol neu Undeb y Myfyrwyr wedi nodi bod digwyddiad, cyfarfod neu siaradwr arfaethedig yn peri risg o dan y Cod hwn, rhaid iddynt roi gwybod am eu pryder i'r Pennaeth Cydymffurfio.  
Bydd y Pennaeth Cydymffurfio yn ystyried y digwyddiad, ac wrth lunio barn ynghylch a ddylid ei gymeradwyo gallant geisio arweiniad arbenigol gan bartneriaid allweddol, gan gynnwys yr heddlu, yn ôl yr angen. Os y farn yw na ddylid caniatáu'r digwyddiad a gynlluniwyd, neu y dylid ei gyfyngu mewn rhyw ffordd, gwneir argymhelliad i'w gymeradwyo gan Ysgrifennydd y Brifysgol.  Fel arfer dim ond ar gyngor yr heddlu neu'r gwasanaethau diogelwch y bydd unrhyw argymhelliad i ganslo siaradwr neu ddigwyddiad yn llwyr yn cael ei gymeradwyo.
O fewn deg diwrnod gwaith i dderbyn hysbysiad o'r fath, bydd y Pennaeth Cydymffurfio yn cyhoeddi datganiad i'r Prif Drefnydd yn rhoi neu'n gwrthod caniatâd i'r digwyddiad fynd yn ei flaen. Gellir rhoi caniatâd yn amodol ar unrhyw amodau neu gyfyngiadau a ystyrir yn angenrheidiol i sicrhau y cyflawnir cyfrifoldebau statudol y Brifysgol dros ryddid i lefaru o dan y gyfraith. Gallai amodau o'r fath gynnwys, er enghraifft:
· cyflwyno siaradwr gwrthwynebol. 
· Cadeirydd annibynnol.
· rheolaethau mewn perthynas â diogelwch a thocynnu.
· amodau neu wahardd personél o’r wasg neu fyd darlledu. 
Rhaid i'r Prif Drefnydd a phob person arall sy'n ymwneud â threfnu'r digwyddiad y rhoddwyd caniatâd ar ei gyfer gydymffurfio ag unrhyw amod / cyfyngiad.
Mae gan y Prif Drefnydd ac unrhyw berson sy'n gweithredu fel Cadeirydd y cyfarfod ddyletswydd, cyn belled ag y bo modd, i sicrhau bod y gynulleidfa a'r siaradwr yn gweithredu yn unol â'r gyfraith yn ystod y cyfarfod. Mewn achos o ymddygiad anghyfreithlon, mae'n ofynnol i'r Prif Drefnydd a'r Cadeirydd roi rhybuddion priodol a gofyn i unrhyw stiwardiaid neu staff diogelwch sy'n bresennol symud yr unigolyn(ion) dan sylw. 
Mae'r egwyddorion cyffredinol a nodir ym mharagraff 5, a'r dyletswyddau statudol ym mharagraff 4 (uchod) hefyd yn berthnasol i ddigwyddiadau a chyfarfodydd prifysgol, lle nad oes angen rhoi rhybudd. Mae hyn yn cynnwys gweithgareddau cymdeithasol, preifat neu hamdden ar safle’r Brifysgol. 
Bydd adroddiad blynyddol ar ddigwyddiadau / siaradwyr a ystyrir o dan y Cod Ymarfer ar Ryddid i Lefaru yn cael ei ddarparu i Fwrdd Academaidd y Brifysgol a Bwrdd y Llywodraethwyr.
[bookmark: _Toc228284804]Torri'r Cod Ymarfer
Dylid adrodd am unrhyw dorri'r Cod Ymarfer hwn ac unrhyw ymddygiad neu gwrs gweithredu a allai ragfarnu arfer cyfreithlon rhyddid i lefaru i'r Pennaeth Cydymffurfio. 
Gall unrhyw achos o dorri’r Polisi hwn, neu wyro oddi wrth y weithdrefn a amlinellir uchod arwain at gymryd camau o dan y Weithdrefn Disgyblu Staff neu’r Weithdrefn Disgyblu Myfyrwyr yn ôl yr angen.  Yn ogystal, os bydd unrhyw gamau o'r fath yn cynnwys torri'r gyfraith, bydd y Brifysgol yn cynorthwyo'r awdurdodau priodol yn eu hymchwiliadau.
[bookmark: _Toc228284805]Archebu Ystafelloedd a Chyfleusterau
Rhaid gwneud pob archeb fewnol o ystafelloedd ar dir y Brifysgol yn unol â gweithdrefnau archebu ystafelloedd y Brifysgol drwy'r Uned Amserlennu neu'r Gwasanaethau Cynadledda yn ôl yr angen.  
Bydd unrhyw archeb o gyfleusterau'r Brifysgol gan neu ar ran person neu sefydliad allanol yn amodol ar Amodau Llogi Cyfleusterau'r Brifysgol. Caiff archebion o'r fath eu gweinyddu gan y Gwasanaethau Cynhadledd.   
Mae’r holl archebion ystafelloedd a/neu gyfleusterau gan bobl fewnol ac allanol yn amodol ar gydymffurfio â'r Cod Ymarfer hwn. 
Rhaid i unrhyw sefydliad allanol sydd â chysylltiad gwleidyddol, athronyddol, crefyddol neu ysbrydol sy'n dymuno archebu ar safle'r Brifysgol am y tro cyntaf gael ei gyfeirio at y Pennaeth Cydymffurfio gan y Gwasanaethau Cynadleddau am asesiad cychwynnol cyn cymryd yr archeb.
Os oes gan yr aelod staff sy'n derbyn archebion ar ran y Brifysgol unrhyw reswm i feddwl nad yw trefnydd y digwyddiad wedi dilyn y weithdrefn a amlinellir uchod, ac y gallai fod tor-heddwch neu anawsterau eraill sy'n gysylltiedig â'r digwyddiad a gynlluniwyd, byddant yn cyfeirio'r mater at y Pennaeth Cydymffurfio cyn cadarnhau'r archeb.
[bookmark: _Toc228284806]Polisïau a Gweithdrefnau Cysylltiedig
Dylid darllen polisi a gweithdrefnau canlynol y Brifysgol ar y cyd â'r Cod Ymarfer hwn:
· Y Polisi Prevent.
· Y Polisi Cydraddoldeb, Amrywiaeth a Chynhwysiant. 
Polisïau | Prifysgol Metropolitan Caerdydd
[bookmark: _Toc228284807]Adolygu a Chymeradwyo
11.1 Bydd y Cod Ymarfer yn cael ei adolygu'n flynyddol i sicrhau ei fod yn cydymffurfio â'r darpariaethau statudol perthnasol. Cynhelir adolygiad ffurfiol bob tair blynedd yn unol â'r cylch polisi.
11.2 Bydd y Cod Ymarfer yn cael ei gymeradwyo gan Fwrdd Academaidd a Bwrdd y Llywodraethwyr y Brifysgol.  




Atodiad 1:
Copi o'r ffurflen safonol i geisio cymeradwyaeth ar gyfer siaradwr allanol.

SIARADWR GWADD / FFURFLEN ARCHEBU DIGWYDDIAD
I'w gwblhau gan y person sy'n gwneud cais i archebu o leiaf 30 diwrnod cyn y digwyddiad.Mae Prifysgol Fetropolitan Caerdydd yn gwirio pob grŵp a siaradwr allanol arfaethedig er mwyn cydbwyso ei chyfrifoldebau o dan ddeddfwriaeth rhyddid barn a gwrthderfysgaeth ac ati. Rhaid cyflwyno ceisiadau am siaradwyr allanol 30 diwrnod ymlaen llaw er mwyn i'r holl wiriadau perthnasol allu digwydd i sicrhau diogelwch pawb.
Ni ddylid cadarnhau digwyddiad na siaradwr cyn rhoi caniatâd i'r digwyddiad fynd yn ei flaen.


CYSWLLT YN Y BRIFYSGOL
Enw:
Swydd: (y person sy'n gyfrifol am wneud yr archeb neu'r prif gyswllt):
Rhif ffôn:                                                  Cyfeiriad e-bost:

MANYLION Y DIGWYDDIAD
Teitl y digwyddiad:
Dyddiad y digwyddiad:

MANYLION Y SIARADWR
Dylai'r trefnydd gwblhau'r wybodaeth sydd ei hangen yn yr adran hon ar ôl ymgynghori ag unrhyw siaradwr.

Enw'r siaradwr:                                                                     
Manylion cyswllt ar gyfer y siaradwr:
Pa sefydliad yn mae’r siaradwr yn ei gynrychioli:
A yw'r siaradwr yn defnyddio unrhyw enw arall? (Os oes, rhowch fanylion):                                  
Manylion y pwnc y byddant yn siarad amdano ac unrhyw wybodaeth arall y credwch y mae angen i ni fod yn ymwybodol ohoni: (Dylid llenwi’r adran hon yn llawn)
Bywgraffiad y siaradwr: (Rhowch wybodaeth neu ddolen gwe os gwelwch yn dda)
A fyddech chi'n disgwyl i'r siaradwr/siaradwyr neu'r pwnc trafod ddenu unrhyw brotestiadau? 
A oes unrhyw faterion (e.e. pryderon, digwyddiadau neu gwestiynau) wedi’u codi am y siaradwr hwn yma neu mewn lleoliadau eraill yn y gorffennol?  OES / NAC OES (Os oes, rhowch fanylion):
Ydych chi'n ymwybodol o aflonyddwch mewn digwyddiadau oedd yn ymwneud â’r un siaradwr neu bwnc yn y gorffennol? YDW NAC YDW (Os ydw, rhowch fanylion):
Oes unrhyw leoliad arall wedi gwrthod rhoi caniatâd i siaradwr/siaradwyr gymryd rhan yno? OES / NAC OES (Os oes, rhowch fanylion):
A yw trefnydd y digwyddiad yn cynnal unrhyw weithgaredd a allai fod angen asesiad risg iechyd a diogelwch? OES / NAC OES (Os oes, rhowch fanylion):
A oes cais i wahanu'r gynulleidfa yn seiliedig ar ryw neu unrhyw feini prawf eraill? OES / NAC OES (Os oes, rhowch fanylion):

LLEOLIAD Y DIGWYDDIAD
Lleoliad awgrymedig y digwyddiad neu'r dalaith os yw ar-lein:

Dyddiad y trosglwyddwyd i'r Pennaeth Cydymffurfio / Arweinydd Atal i'w gymeradwyo: 

Peidiwch â pharhau i gadarnhau'r siaradwr nes bod y Pennaeth Cydymffurfiaeth / Arweinydd Atal wedi rhoi cymeradwyaeth.

Rhan 2: I'W GWBLHAU GAN YR AELOD O STAFF SY'N CYMRYD YR ARCHEB 

I'w gwblhau CYN cadarnhad y gall y digwyddiad fynd rhagddo .

A oes unrhyw wybodaeth am y siaradwr neu'r digwyddiad arfaethedig a ddatgelwyd trwy ymchwil ffynhonnell agored sy'n awgrymu y gallai fod risgiau'n gysylltiedig â'r digwyddiad? (Os oes, rhowch fanylion ):

A yw'n bosibl y gallai'r digwyddiad gael effaith negyddol ar enw da'r Brifysgol a/neu y gallai godi pryderon ynghylch diogelwch y mynychwyr?  OES / NAC OES (Os oes, rhowch fanylion):


Enw:

Dyddiad Cwblhau:

Peidiwch â pharhau i gadarnhau'r archeb nes bod Pennaeth Cydymffurfiaeth / Arweinydd Atal wedi rhoi cymeradwyaeth

